
[᭑᭙ 19B]

᭑᭙

ᬫᬦᬵᬫ᭄ᬧᬳᬸᬲᬧ᭄ᬭᬳᬶ᭞ᬳᬤᬫᬗ᭄ᬭᬸᬓᬶᬦ᭄ᬧ᭄ᬮᬸᬄ᭞ᬮᬾᬦ᭄ᬫᬗᬶᬤᭂᬭᬶᬦ᭄ᬢ᭄ᬯᬓ᭄᭞ᬤᬦᬾᬚ᭄ᬭᭀᬫᬧᬸᬢᬹᬳᬶᬲ᭄ᬢ᭄ᬭᬶ᭞ᬲᬕᬾᬢ᭄ᬭᬯᬸᬄ᭞ᬗᬚᬓᬶᬦ᭄ᬫ᭄ᬦᬾᬓ᭄ᬫᬥᬳᬃ᭛ᬫᬦ᭄ᬢᬸ

ᬦᬾᬳᬚᬓ᭄ᬫᬥᬳᬃ᭞ᬢ᭄ᬓᬾᬦ᭄ᬧ᭄ᬬᬦᬓ᭄ᬮᬸᬄᬫ᭄ᬯᬦᬶ᭞ᬧ᭄ᬢᬂᬤᬰᬵᬓ᭄ᬯᬤᬤ᭄ᬯ᭞ᬫᬓ᭄ᬚᬂᬲᬸᬩᬵᬫᬯᬚᬶᬓ᭄᭞ᬳᬤᬗᬸᬗ᭄ᬓᬩᬂᬲᬵᬕᬶ᭞ᬲᬶᬂᬧᬩᬾᬮᬦ᭄ᬚ᭄ᬫᬓ᭄ᬫᬮᬸ᭞ᬫᬥ

ᬳᬃᬧᬓᬭᬾᬫᭀᬲ᭄᭞ᬳᬶᬤ᭄ᬯᬦ᭄ᬜᬦᬾᬫᬦᬶᬢᬶᬃ᭞ᬩᬦᬾᬧᬢᬸᬄ᭞ᬩᬕ᭄ᬬᬦ᭄ᬳᬦᬓᬾᬗ᭄ᬜᬳᬂ᭛ᬮᬮᬯᬸᬦᬾᬲᬸᬩᬵᬫᬭ᭞ᬓᬘᬂᬓᬘᬂᬧᭂᬜ᭄ᬚᭀᬓ᭄ᬓᬸᬧᬶᬂ᭞

ᬩᬮᬸᬂᬧᬶᬦ᭄ᬤᬂᬲᬫ᭄ᬩᭂᬮ᭄ᬳᬶᬲᭀ᭞ᬢ᭄ᬯᬓ᭄ᬩᬺᬫ᭄ᬳᬭᬵᬓ᭄ᬳᬦᬶᬲ᭄᭞ᬫᬤᬸᬮᬸᬃᬳᬭᬵᬓ᭄ᬳᬧᬶ᭞ᬮᬾᬮᬾᬳᬗᬫᬕᭀᬄᬫᬥᬸ᭞ᬭᬸᬦ᭄ᬢᬸᬓᬶᬦ᭄ᬲᬲᬗᬦ᭄᭞ᬢᬢᬯᬦᬵᬦ᭄ᬓ᭄ᬮᬸ

[᭒᭐ 20A]

ᬫᬵᬲᬸᬘᬶ᭞ᬤᭀᬤᭀᬮ᭄ᬲᬢᬸᬄ᭞ᬢᬦ᭄ᬓᭀᬘᬧᬦᬾᬮᬾᬦ᭄ᬮᬾᬦᬦ᭄᭛ᬲᭀᬓ᭄ᬘᬳᬶᬓ᭄ᬢᬸᬢ᭄ᬲᬤᬵᬬ᭞ᬦᬾᬧᬸᬜᬄᬢ᭄ᬯᬭᬫᬦᬫ᭄ᬧ᭄ᬮᬶᬓ᭄᭞ᬲᬳᬶᬤ᭄ᬭᬦ᭄ᬫᬲᬶᬄᬮᭀ

ᬕᭀᬓ᭄᭞ᬢ᭄ᬯᬓ᭄ᬩᬺᬫ᭄ᬳᬭᬵᬓ᭄ᬳᬧᬶ᭞ᬫᭀᬯᬦᬾᬩ᭄ᬗᬄᬩᬶᬬᬶᬂ᭞ᬮᬶᬫᬦ᭄ᬜᬦᬾᬧᬢᬶᬳᬸᬲᬸᬤ᭄᭞ᬗᬚᬓ᭄ᬫᬳᬶᬤᭂᬃᬕᬶᬢᬵ᭞ᬮᬯᬸᬤ᭄ᬫᬜᭂᬳᭂᬤᬂᬓ᭄ᬭᬶᬲ᭄᭞ᬲ᭄ᬭᭀᬤ᭄ᬢᬸᬳᬸ

ᬦ᭄᭞ᬫᬗ᭄ᬮᬫ᭄ᬩᬶᬳᬂᬲᬲᬧᬸᬢᬦ᭄᭛ᬩᬶᬦᬲᬾᬘᬭᬵᬩᬸᬗ᭄ᬓᬸᬗᬦ᭄᭞ᬫᬗᭀᬜᬂᬩᬕᬸᬲ᭄ᬤᬶᬳᬢᬶ᭞ᬗᬮᬶᬄᬭᬭᬵᬲ᭄ᬯᬸᬮᬢ᭄ᬫᭂᬗ᭄ᬓᭀᬓ᭄᭞ᬳᬮᬶᬲ᭄ᬜᬦᬾᬓ᭄ᬚᬢ᭄ᬓᭂᬚᬶᬢ᭄᭞ᬫ

ᬫᬲᬯᬂᬳᬸᬢ᭄ᬫᬓ᭄ᬚᬶᬢ᭄᭞ᬳᬯᬓ᭄ᬜᬢ᭄ᬓ᭄ᬬᬤ᭄ᬓᬶᬬᬸᬲ᭄᭞ᬫᬚᬮᬦ᭄ᬳᬾᬕᬄᬳᬾᬕᭀᬄ᭞ᬲᬳᬓ᭄ᬕᬶᬕᬶᬦᬾᬗᬚ᭄ᬗᬶᬢ᭄᭞ᬫᬢᬬᬸᬗᬦ᭄᭞ᬲᬾᬗ᭄ᬓᭀᬓ᭄ᬮᬶᬫᬦ᭄ᬜᬦᬾᬫᬩ᭄ᬯᬂ᭛ᬮ

